
a) A adecuación dos obxectivos xerais das etapas ao contexto do centro

A educación secundaria obrigatoria contribuirá a desenvolver nos alumnos e nas alumnas as capacidades que lles
permitan:
a) Asumir responsablemente os seus deberes, coñecer e exercer os seus dereitos no respecto ás demais persoas,
practicar  a  tolerancia,  a  cooperación  e  a  solidariedade  entre  as  persoas  e  os  grupos;  exercitarse  no  diálogo
afianzando os dereitos humanos como valores comúns dunha sociedade plural e prepararse para o exercicio da
cidadanía democrática.
a.1. Conseguir un clima de tolerancia, respecto, democracia e solidariedade.
a.2. Respectar aos compañeiros, escoitando e participando cando corresponde, aprendendo de acertos e erros
propios e alleos, e tratando por igual a todos, mulleres e homes.
a.3. Decidir en conxunto as temáticas de traballo grupais, participando e respectando todas as opinións.
b) Desenvolver e consolidar hábitos de disciplina, estudo e traballo individual e en equipo como condición necesaria
para unha realización eficaz das tarefas da aprendizaxe e como medio de desenvolvemento persoal.
b.1. Adquirir hábitos de estudo e traballo.
b.2. Fomentar a responsabilidade tanto individual como grupal.
b.3. Desenvolver hábitos de traballo individuais e en equipo.
b.4. Contribuír á concienciación do alumnado no valor do seu traballo e esforzo constante.
b.5.  Valorar  especialmente  a  constancia  e  esforzo  no traballo  diario  de aula  e  fomentar  a  colaboración tanto
individual, como en pequeno ou grande grupo.
c)  Valorar e respectar a diferenza de sexos e a igualdade de dereitos e oportunidades entre eles.  Rexeitar  os
estereotipos que supoñan discriminación entre mulleres e homes.
c.1. Valorar e respectar a diversidade sexual.
c.2. Desenvolve-la sensibilidade necesaria para a superación de estereotipos e desigualdades entre os xéneros.
c.3. Adoptar as medidas necesarias para proporcionar a todo o alumnado unha educación para a igualdade entre
homes e mulleres.
c.4. Establecer as oportunas e necesarias medidas preventivas e de corrección para atallar e corrixir comportamentos
contrarios ás normas de convivencia do centro e, en especial, comportamentos contrarios á Lei Orgánica 3/2007, do
22 de marzo, para a igualdade efectiva de mulleres e homes.
d) Fortalecer as súas capacidades afectivas en todos os ámbitos da personalidade e nas súas relacións coas demais
persoas, así como rexeitar a violencia, os prexuízos de calquera tipo e os comportamentos sexistas, e resolver
pacificamente os conflitos.
d.1. Traballar valores relacionados co ámbito das relacións humanas (respecto, cortesía, afecto, cariño,...)
d.2. Adquirir e desenvolver unha autoestima positiva.
d.3.Adquirir e desenvolver unha axeitada competencia emocional.
d.4. Coñecer e desenvolver habilidades sociais básicas para as relacións interpersoais.
e) Desenvolver destrezas básicas na utilización das fontes de información para, con sentido crítico, adquirir novos
coñecementos. Desenvolver as competencias tecnolóxicas básicas e avanzar nunha reflexión ética sobre o seu
funcionamento e a súa utilización.
e.1. Desenvolver destrezas básicas na utilización das fontes de información, para adquirir novos coñecementos con
sentido crítico.
e.2. Adquirir unha preparación básica no campo das tecnoloxías, especialmente as da información e a comunicación.
e.3. Procurar, seleccionar, rexistrar e almacenar en distintos soportes información textual, icónica, etc. de Internet
atendendo ao tipo de información, á adecuación das fontes, á variedade de formatos existentes, etc.
e.4. Participar a través das ferramentas que ofrece a rede en traballos cooperativos e en sistemas de comunicación
grupal.
e.5. Manexar ferramentas dixitais para a construción de coñecemento. Coñecer e usar os programas de ofimática e
de creación multimedia básicos.
e.6. Utilizar Internet valorando as características deste medio en relación a aspectos como a vixencia, a fiabilidade, a
veracidade, a organización, a selección, a gratuidade, a dispoñibilidade, a autoría, etc.
e.7. Navegar por Internet con seguridade preservando a súa identidade e a súa privacidade. Usar Internet de xeito
autónomo para resolver necesidades de información.
e.8. Empregar distintas fontes e en diferentes idiomas para buscar e elaborar información propia usando os medios
tecnolóxicos e as ferramentas dixitais con criterios éticos.
e.9. Aprender a utilizar correctamente o formato informático, aproveitando mellor as posibilidades dos diversos
programas. Insístese na busca crítica de información, especialmente na Internet, así como nun uso ético da mesma,
contrastando, reformulando e citando literalmente cando corresponde.

f) Concibir o coñecemento científico como un saber integrado, que se estrutura en distintas disciplinas, así como
coñecer e aplicar os métodos para identificar os problemas nos diversos campos do coñecemento e da experiencia.
f.1.Relacionar momentos históricos, movementos culturais e artísticos e avances tecnolóxicos co contexto científico
no que se produciron.
f.2. Explicar fenómenos cotiás e domésticos dun xeito científico e con certo rigor.
f.3. Abordar os problemas dende as diferentes ópticas que aporta cada disciplina científica (Bioloxía, Química, Física,
...).
f.4.Adecuar os exemplos prácticos á realidade do alumnado.
g) Desenvolver o espírito emprendedor e a confianza en si mesmos, a participación, o sentido crítico, a iniciativa
persoal e a capacidade para aprender a aprender, planificar, tomar decisións e asumir responsabilidades.
g.1.Explotar a creatividade, empregando técnicas dinamizadoras de cara á consecución do aumento da motivación e
interese do alumnado.
g.2. Promover o autocoñecemento persoal e a superación.
g.3. Desenvolver a capacidade de análise e de toma de decisións no sentido da responsabilidade.
g.4. Favorecer o pensamento crítico e a innovación.
g.5. Adquirir conciencia da situación e saber escoller, planificar e persistir na aprendizaxe.
g.6. Potenciar a capacidade para motivarse para aprender.
g.7. Elixir o tipo e temática de traballo a realizar, a iniciativa persoal, decisión e responsabilidade.
g.8. Planificar como modo de optimizar os 50 minutos de clase e traballo semanal.
h) Comprender e expresar con corrección, oralmente e por escrito, na lingua galega e na lingua castelá, textos e
mensaxes complexas, e iniciarse no coñecemento, na lectura e no estudo da literatura.
h.1.Desenvolver as capacidades e coñecementos necesarios para comprender e producir eficazmente mensaxes
lingüísticos nas distintas situacións de comunicación.
h.2.Exercitar  as  macrodestrezas  lingüísticas  falar,  escoitar,  ler  e  escribir  con  textos  completos  en  situacións
comunicativas reais para que o alumnado se converta en comunicador efectivo.
h.3.Estudar os movementos literarios e escritores ó longo da historia, facendo fincapé no uso da oralidade e dos
temas e autores máis pegados ós intereses e a contorna do alumnado.
i) Comprender e expresarse nunha ou máis linguas estranxeiras de maneira apropiada.
i.1. Comprender e expresarse en inglés de maneira apropiada, atendendo especialmente á oralidade.
i.2. Comprender e expresarse en francés de maneira apropiada, atendendo primeiramente á escrita, e en segundo
lugar, á oralidade.
j) Coñecer, valorar e respectar os aspectos básicos da cultura e da historia propias e das demais persoas, así como o
patrimonio artístico e cultural.
j.1. Coñecer, valorar e respectar os aspectos básicos da lingua, da cultura e da historia latina pola súa influencia a
nivel lingüístico no vocabulario e os esquemas sintácticos das linguas románicas (neste centro, francés, galego e
castelán) e a nivel cultural xeral, por ser a historia e cultura latinas determinantes para toda a cultura europea e, por
extensión, occidental.
j.2. Coñecer mulleres e homes que realizaran achegas importantes á cultura e á sociedade galega, ou a outras
culturas do mundo.
j.3.  Recoñecer  o  castro  de  Mallou,  os  petróglifos  da  Laxe  escrita  ou  o  hórreo  de  Carnota  como  exemplos
representativos, entre outros, do patrimonio artístico-cultural da zona, galego e español.
j.4. Valorar o papel dun carnotán sobranceiro como Teófilo Caamaño na súa loita contra a ideoloxía totalitaria do
nazismo, loita que o levou a ser un dos milleiros de españois que viviron nas súas carnes a experiencia dos campos
de concentración nazis, concretamente Mauthausen.
k) Coñecer e aceptar o funcionamento do propio corpo e do das outras persoas, respectar as diferenzas, afianzar os
hábitos de coidado e saúde corporais e incorporar a educación física e a práctica do deporte para favorecer o
desenvolvemento persoal e social. Coñecer e valorar a dimensión humana da sexualidade en toda a súa diversidade.
Valorar criticamente os hábitos sociais relacionados coa saúde, o consumo, o coidado, a empatía e o respecto cara
aos seres vivos, especialmente os animais, e o ambiente, contribuíndo á súa conservación e á súa mellora.
k.1. Promover hábitos saudables a nivel individual e colectivo nos aspectos relativos á alimentación, hixiene e
sexualidade, poñendo énfase na importancia social dos aspectos relacionados co consumo, coas drogodependencias
e coa transmisión de enfermidades.
k.2. Coñecer a base xenética de diversas características físicas e trastornos favorecendo á concienciación a favor da
diversidade funcional.
k.3. Comprender e valorar a biodiversidade como fonte de recursos importantes e insubstituíbles do planeta, así
como o papel que xoga no funcionamento sostible dos ecosistemas, partindo da realidade concreta da biodiversidade
da zona e das súas figuras de protección.
k.4. Analizar o deterioro ambiental mediante o estudo de casos concretos como minas ou vertedoiros que afecten á
proximidade relativa do alumnado.

l) Apreciar a creación artística e comprender a linguaxe das distintas manifestacións artísticas, utilizando diversos
medios de expresión e representación.
l.1. Adquirir e empregar con precisión a terminoloxía e técnicas da linguaxe plástica.
l.2. Recoñecer a importancia da imaxe e a súa influencia no pensamento social aprendendo a discernir os xeitos de
empregala de forma consciente, analítica e crítica.
l.3. Comprender a universalidade da arte e o seu valor como nexo de comunicación creativa entre sociedades e
culturas.
l.4. Entender a relación de simbiose entre arte e sociedade.
l.5. Desenvolver o pensamento lóxico, matemático e o concepto espacial.
l.6. Rentabilizar a expresión artística como aprendizaxe de percepción aberta, tolerante e obxectiva da contorna.
m) Coñecer e valorar os aspectos básicos do patrimonio lingüístico, cultural, histórico e artístico de Galicia, participar
na súa conservación e na súa mellora, e respectar a diversidade lingüística e cultural como dereito dos pobos e das
persoas, desenvolvendo actitudes de interese e respecto cara ao exercicio deste dereito.
m.1.  Coñecer  e  valorar  os  aspectos básicos do patrimonio lingüístico,  cultural,  histórico e artístico de Galicia,
participar na súa conservación e na súa mellora,  e respectar a diversidade lingüística (incluída a súa variante
dialectal) e cultural como dereito dos pobos e das persoas, desenvolvendo actitudes de interese e respecto cara ao
exercicio deste dereito.
n) Coñecer e valorar a importancia do uso da lingua galega como elemento fundamental para o mantemento da
identidade de Galicia, e como medio de relación interpersoal e expresión de riqueza cultural nun contexto plurilingüe,
que permite a comunicación con outras linguas, en especial coas pertencentes á comunidade lusófona.
n.1. Coñecer e valorar a importancia do uso da lingua galega como elemento fundamental para o mantemento da
identidade de Galicia, e como medio de relación interpersoal e expresión de riqueza cultural nun contexto plurilingüe,
que permite a comunicación con outras linguas, en especial co portugués e a comunidade lusófona.

b) A contribución á adquisición das competencias

Ao  longo  do  curso  realizaranse  obradoiros  para  fomentar  a  integración  das  competencias  clave,  reforzar  a
autoestima, autonomía, a reflexión e a responsabilidade. Estas actividades complementarias poderán ser organizadas
a nivel de centro (semana cultural, magosto, entroido, hora de ler, etc.), dentro dos distintos departamentos do
centro  (actividades  da  biblioteca, excursións,  charlas,  obradoiros,  xogos  olímpicos, etc.) ou  dentro  da  propia
programación das materias. Ademais, o centro participa en proxectos que contribúen á adquisición das competencias
como poden ser o Club de Lectura, o Club de Ciencia, E-Dixgal, Froita e Leite, etc.
 

c) Os criterios para incorporar elementos transversais

En relación cos elementos transversais, o Decreto 156/2022 establece que se debe:
Traballar en todas as materias a comprensión de lectura, a expresión oral e escrita, a comunicación audiovisual, a
competencia dixital, o emprendemento social e empresarial, o fomento do espírito crítico e científico, a educación
emocional e en valores, a igualdade de xénero e a creatividade.
Fomentar de maneira transversal a igualdade entre mulleres e homes, a educación para a saúde, incluída a afectivo-
sexual,  a  formación  estética,  a  concienciación  e  formación  sobre  o  cambio  climático,  a  educación  para  a
sustentabilidade e o consumo responsable, o respecto mutuo e a cooperación entre iguais.
Promover a aprendizaxe da prevención e resolución pacífica de conflitos en todos os ámbitos da vida persoal, familiar
e social,  así como dos valores que sustentan a liberdade, a xustiza, a igualdade, o pluralismo político, a paz, a
democracia, o respecto polos dereitos humanos e o rexeitamento de calquera tipo de violencia, a pluralidade e o
respecto polo Estado de dereito.
Evitar os comportamentos, estereotipos e contidos sexistas, así como aqueles que supoñan discriminación por razón
da orientación sexual ou da identidade de xénero. Así mesmo, empregarase unha linguaxe libre de prexuízos e
estereotipos sexistas e que sexa non sexista, nos termos establecidos legalmente.
Os elementos transversais traballaranse seguindo o establecido nos distintos documentos do centro (Proxecto Lector,
Plan  Dixital,  etc.)  e  no  apartado  das  programacións  didácticas  correspondente.  Ademais,  cando  se  realicen
actividades complementarias, extraescolares ou interdisciplinares tamén se traballarán os elementos transversais,
con especial fincapé na igualdade entre homes e mulleres e no rexeitamento de calquera tipo de violencia.

d) Os criterios de carácter xeral sobre a metodoloxía

O profesorado diseñará situacións e experiencias por  medio dunha metodoloxía  didáctica que favoreza que o
alumnado sexa o protagonista da súa propia aprendizaxe, tendo en conta os principios do Deseño Universal da
Aprendizaxe. 
A  metodoloxía  adaptarase á  materia,  promovendo a  autoaprendizaxe, a  autonomía,  a  mellora  da autoestima,
a motivación e o nivel de interese e de responsabilidade.

e) Os criterios de carácter xeral sobre os materiais e recursos didácticos

Os materiais e recursos didácticos deben:

    •  Estar adaptados á normativa vixente.
    •  Fomentar o tratamento interdisciplinar do currículo.
    •  Incluír prácticas metodolóxicas innovadoras.
    •  Fomentar o uso crítico e ético das TIC.
    •  Fomentar o desenvolvemento das competencias.
    •  Adaptarse ás necesidades educativas especiais dos/as escolares e adecuarse ao ritmo de aprendizaxe en función
da atención á diversidade, individualizando as respostas.
    •  Ser variados en canto a formato: físico e dixital.
    •  Escollerse en base á información recollida nas memorias de cursos anteriores.
    •  Optimizar o uso dos recursos e materiais do centro: encerado de tiza, encerado dixital e proxector con son, aula
virtual, ordenador E-Dixgal, internet, libro de texto ou dixital, fondos da biblioteca, material existente nas aulas de
Música, Ximnasio, Laboratorio, Taller de Tecnoloxía, Informática, etc.
 
 
 

f) Os criterios de oferta educativa, itinerarios e optatividade, de ser o caso

Ofertaranse todas as materias optativas contempladas na lei. Non obstante, estas materias serán impartidas en
función do número de estudantes que as escollan. Antes de establecer a oferta definitiva de materias optativas,
farase unha enquisa previa ao alumnado para ter en conta as súas preferencias e poder atendelas na medida do
posible. Dentro do marco normativo, solicitarase a autorización para impartir materias cun número de estudantes
inferior ao mínimo.

g) Os criterios para o deseño das actividades complementarias

Elaboraranse  actividades  complementarias  segundo  o  establecido  no  Decreto  156/2022, nas  NOF,  PEC
e programacións didácticas das materias. Deste xeito intentarase que as actividades complementarias consigan unha
aprendizaxe significativa e correspondan a obxectivos pedagóxicos.

h) Os criterios para o deseño dos plans de reforzo ou de recuperación para o alumnado que
promocione con materias, ámbitos ou módulos pendentes de cursos anteriores, de ser o caso

Na Orde do 8 de setembro de 2021 pola que se desenvolve o Decreto 229/2011 e no apartado h) da concreción
curricular do centro, establécese o seguinte:

    1.  O alumnado de educación secundaria obrigatoria que se promova de curso con materias sen superar deberá
seguir un plan de reforzo, que comeza na páxina 3 deste documento, en cada unha desas materias destinado á súa
recuperación e á súa superación.
    2.  O plan de reforzo será elaborado polo profesorado que imparta materia, baixo as directrices do correspondente

departamento didáctico e co coñecemento do profesorado titor, e terá como referentes os obxectivos da materia e a
contribución á adquisición das competencias.
    3.  Debe incluír:
        1.   Identificación da alumna ou alumno (realizado polo profesor da materia,  solicitando, se fose preciso,
información ao titor ou ao equipo de orientación).
        2.  Información relevante sobre a materia ou as materias sen superar (realizado polo profesor da materia,
especificando aqueles aspectos nos que o alumno ou a alumna presentou maior dificultade e aqueles que acadou con
éxito).
        3.  Currículo para desenvolver con especificación dos criterios de avaliación (realizado polo profesor da materia).
        4.  Estratexias metodolóxicas que utilizarán nos seu desenvolvemento (realizado polo profesor da materia).
        5.  Recursos necesarios para o seu desenvolvemento (realizado polo profesor da materia).
        6.  Tarefas para realizar, coa debida temporalización (realizado polo profesor da materia).
        7.  Seguimento e avaliación (realizado polo profesor da materia).
        8.  Acreditación e información á familia
A familia será informada pola persoa titora da necesidade de que a/o súa/seu filla/o siga un Plan de reforzo en cada
materia pendente destinado á súa recuperación e superación.
A  persoa  titora  entregará  á  familia  para  asinar,  se  esta  o  solicita,  o  plan  de  reforzo  correspondente  que,
posteriormente, será arquivado no Departamento de Orientación.

    1.  Para superar a materia pendente, a alumna ou o alumno deberá obter a avaliación positiva no plan de reforzo
correspondente, o que se terá en conta para os efectos de promoción e/ou titulación.
A continuación, móstrase o Plan de reforzo para o alumnado da ESO que pase de curso con materias sen superar, que
deberá ser completado segundo as indicacións dadas.

 

i) Os criterios para o deseño dos plans específicos de reforzo ou personalizados para o
alumnado que deba permanecer un ano máis no mesmo curso, de ser o caso

O Plan específico personalizado para o alumnado que permanece un ano máis no mesmo curso, regulado na Orde do
8 de setembro de 2021 pola que se desenvolve o Decreto 229/2011 e no apartado i) da concreción curricular do
centro:

    1.  Ten como finalidade adaptar as condicións curriculares ás necesidades da alumna ou do alumno para tratar de
superar as dificultades detectadas.
    2.  Este plan elaborarao o equipo docente, baixo a coordinación do profesor titor, e desenvolverase ao longo de
todo o curso.
    3.  Debe incluír:
        1.   Identificación  da  alumna ou  do  alumno (realizada  polo  profesor  titor  en  colaboración  co  equipo  de
orientación).
        2.  Relación das necesidades educativas que motivaron a repetición do curso (redactado polo profesorado titor
coas aportacións dos profesores das diferentes materias, así como do equipo de orientación).
        3.   Medidas ordinarias aplicadas no curso anterior (realizado polo profesor titor,  e de ser necesario,  coa
colaboración do equipo de orientación).
        4.  Estratexias metodolóxicas que se utilizarán no seu desenvolvemento (redactado polo profesorado titor coas
aportacións dos profesores das diferentes materias).
        5.  Recursos necesarios para o desenvolvemento do plan (redactado polo profesorado titor coas aportacións dos
profesores das diferentes materias).
        6.  De ser o caso, oferta de medidas extraordinarias (realizado polo equipo de orientación).
        7.  Acreditación e información á familia.
A  familia  será  informada  pola  persoa  titora  da  necesidade  de  que  a/o  súa/seu  filla/o  siga  un  Plan  específico
personalizado coa finalidade de adaptar as condicións curriculares ás súas necesidades.
A persoa titora entregará á familia para asinar, se así o solicitan, o plan específico personalizado correspondente que,
posteriormente, será arquivado no Departamento de Orientación.
4.  Ao  final  do  curso,  na  mesma  sesión  de  avaliación  informarase  sobre  o  seu  desenvolvemento  e  o  seu
aproveitamento.

j) Os criterios xerais para a avaliación, e de ser o caso, a promoción e a titulación

1. Avaliación
No artigo 24 do Decreto 156/2022 establécese o seguinte:
"1. Os referentes para a valoración do grao de adquisición das competencias clave e o logro dos obxectivos das
materias e dos ámbitos e da etapa na avaliación das materias ou dos ámbitos serán os criterios de avaliación que
figuran nos anexos II e III.
Os  referentes  da  avaliación  no  caso  do  alumnado  con  adaptación  curricular  serán  os  incluídos  na  devandita
adaptación, sen que isto poida impedirlle a promoción ao seguinte curso ou a obtención do título de graduada ou
graduado en educación secundaria obrigatoria.
2. A avaliación do proceso de aprendizaxe do alumnado de educación secundaria obrigatoria será continua, formativa
e integradora.
3. No contexto do proceso de avaliación continua, cando o progreso dunha alumna ou dun alumno non sexa o
adecuado, estableceranse medidas de reforzo educativo. Estas medidas adoptaranse en calquera momento do curso,
tan pronto como se detecten as dificultades, con especial seguimento da situación do alumnado con necesidades
educativas especiais, e estarán dirixidas a garantir a adquisición do nivel competencial necesario para continuar o
proceso educativo.
4. A avaliación das aprendizaxes das alumnas e dos alumnos terá un carácter formativo e será un instrumento para a
mellora tanto dos procesos de ensino como dos procesos de aprendizaxe. Nese sentido, o profesorado avaliará tanto
as aprendizaxes do alumnado como os procesos de ensino e a súa propia práctica docente, para o cal establecerá
indicadores de logro nas programacións docentes.
5. A avaliación do proceso de aprendizaxe do alumnado deberá ser integradora e deberán terse en conta como
referentes últimos, desde todas e cada unha das materias ou ámbitos, a consecución dos obxectivos establecidos
para a etapa e o grao de adquisición das competencias clave previstas no perfil de saída. O carácter integrador da
avaliación non impedirá que o profesorado realice de xeito diferenciado a avaliación de cada materia ou ámbito tendo
en conta os criterios de avaliación establecidos nos anexos II e III.
6. Na avaliación, promoverase o uso xeneralizado de instrumentos de avaliación variados, diversos e adaptados ás
distintas situacións de aprendizaxe, que permitan a valoración obxectiva de todo o alumnado, garantíndose, así
mesmo,  que as  condicións  de  realización  dos  procesos  asociados  á  avaliación  se  adapten ás  necesidades  do
alumnado con necesidade específica de apoio educativo.
7. Con independencia do seguimento realizado ao longo do curso, o equipo docente, coordinado pola titora ou polo
titor do grupo, valorará de forma colexiada o progreso do alumnado nunha única sesión de avaliación, que terá lugar
ao finalizar o período lectivo do curso académico."
No artigo 31 do mesmo decreto establécese:
"2. Os resultados da avaliación expresaranse nos termos de «insuficiente» (IN) para as cualificacións negativas, e
«suficiente» (SU), «ben» (BE), «notable» (NT) ou «sobresaliente» (SB) para as cualificacións positivas. A estes termos
achegaráselles, con carácter informativo, unha cualificación numérica, sen empregar decimais, nunha escala de un a
dez, coas seguintes correspondencias:
– Insuficiente: 1, 2, 3 ou 4.
– Suficiente: 5.
– Ben: 6.
– Notable: 7 ou 8.
– Sobresaliente: 9 ou 10."
Realizaranse 3 sesións de avaliación parciais e unha sesión de avaliación final. O procedemento de avaliación de cada
materia está especificado na súa correspondente programación didáctica.
A avaliación das competencias clave farase a partir da nota de cada competencia en cada materia que curse o
alumnado, e será a súa media ponderada segundo o número de horas semanais da materia.
2. Promoción
No artigo 25 do Decreto 156/2022 regúlase a promoción do alumnado de educación secundaria obrigatoria como
segue:
"1. Ao finalizar cada un dos cursos da etapa e como consecuencia do proceso de avaliación, o equipo docente da
alumna ou do alumno, na sesión de avaliación final, decidirá sobre a súa promoción. A decisión será adoptada de
xeito colexiado, atendendo ao grao de consecución dos obxectivos, ao grao de adquisición das competencias clave
establecidas e á valoración das medidas que favorezan o progreso da alumna ou do alumno, e tendo en conta os
criterios de promoción.
2. Para os efectos do disposto no punto anterior, acadará a promoción dun curso a outro o alumnado que superase as
materias ou os ámbitos cursados ou teña avaliación negativa nunha ou dúas materias, considerándose para o

24/03/2023 09:17:22 Páxina 12de8



cómputo as materias non superadas do propio curso e as de cursos anteriores. Ademais de nos casos anteriores, o
equipo docente poderá decidir a promoción dunha alumna ou dun alumno, sempre que se cumpran tamén todas as
condicións seguintes:
a) Que a media aritmética das cualificacións obtidas en todas as materias e en todos os ámbitos en que estea
matriculada ou matriculado nese ano académico sexa igual ou superior a cinco.
b) Que a suma dos períodos lectivos semanais establecidos no anexo IV das materias ou dos ámbitos con avaliación
negativa  non  sexa  superior  a  dez.  Para  estes  efectos,  non  se  considerarán  as  materias  pendentes  de  cursos
anteriores nin as horas de libre disposición.
c) Que o equipo docente considere que as materias ou os ámbitos con avaliación negativa non lle impiden seguir con
éxito o curso seguinte.
d) Que o equipo docente considere que ten expectativas favorables de recuperación.
e) Que o equipo docente considere que a devandita promoción beneficiará a súa evolución académica.
3. O alumnado que acade a promoción de curso con materias ou ámbitos sen superar deberá seguir un plan de
reforzo en cada unha desas materias ou ámbitos, destinado á súa recuperación e á súa superación.
Este alumnado deberá superar as avaliacións correspondentes aos devanditos plans, de acordo co disposto pola
consellería con competencias en materia de educación. Esta circunstancia será tida en conta para os efectos de
promoción e titulación previstos neste artigo e no seguinte.
4. O establecido no punto anterior deste artigo será de aplicación para o alumnado que se incorpore a un programa
de diversificación curricular a que se refire o artigo 22, naquelas materias de cursos anteriores que non superaran e
que non estean integradas nalgún dos ámbitos do programa. As materias de cursos anteriores integradas nalgún dos
ámbitos consideraranse superadas se se supera o ámbito correspondente.
5. O alumnado que non acade a promoción permanecerá un ano máis no mesmo curso. A permanencia no mesmo
curso considerarase unha medida de carácter excepcional e tomarase logo de esgotar as medidas ordinarias de
reforzo e apoio para superar as dificultades de aprendizaxe da alumna ou do alumno. En todo caso, a permanencia no
mesmo curso planificarase de maneira que as condicións curriculares se adapten ás necesidades do alumnado e
estean orientadas á superación das dificultades detectadas, así como ao avance e ao afondamento nas aprendizaxes
xa adquiridas. Estas condicións recolleranse nun plan específico personalizado con cantas medidas se consideren
adecuadas para este alumnado.
Nos programas de diversificación curricular,  as decisións sobre a permanencia neles un ano máis adoptaranse
exclusivamente á finalización do segundo ano do programa.
6. A elaboración e o seguimento do plan de reforzo e do plan específico personalizado a que se refiren os puntos
anteriores realizarase de acordo co disposto pola consellería con competencias en materia de educación.
7. En todo caso, a alumna ou o alumno poderá permanecer no mesmo curso unha soa vez, e dúas veces como
máximo ao longo do ensino obrigatorio. De xeito excepcional, poderase permanecer un ano máis no cuarto curso,
aínda que se esgotase o máximo de permanencia, sempre que o equipo docente considere que esta medida favorece
a adquisición das competencias clave establecidas para a etapa. Neste caso poderase prolongar un ano o límite de
idade a que se refire o artigo 5.1.
8. Sen prexuízo do disposto no punto anterior, a escolarización do alumnado de necesidades educativas especiais na
etapa de educación secundaria obrigatoria en centros ordinarios poderá prolongarse un ano máis, sempre que iso
favoreza a adquisición das competencias clave establecidas e a consecución dos obxectivos xerais da etapa."
Se  non  existe  unanimidade  entre  o  profesorado  para  a  toma  de  decisión  sobre  a  promoción  do/a
alumno/a, realizarase unha votación entre o profesorado que lle imparte algunha materia, precisándose unha maioría
simple. En caso de empate, o/a estudante non promocionaría.
3. Titulación
O artigo 26 do Decreto 156/2022 establece o seguinte:
"1. Ao finalizar o cuarto curso da etapa e como consecuencia do proceso de avaliación, o equipo docente da alumna
ou do alumno, na sesión de avaliación final,  decidirá sobre a súa titulación. A decisión será adoptada de xeito
colexiado, atendendo á adquisición das competencias clave establecidas no perfil de saída e á consecución dos
obxectivos da etapa, sen prexuízo do establecido no artigo 24.1, e tendo en conta os criterios de titulación.
2. Para os efectos do disposto no punto anterior, obterá o título de graduada ou graduado en educación secundaria
obrigatoria o alumnado que supere todas as materias ou os ámbitos cursados. Ademais de no caso anterior, o equipo
docente poderá decidir a obtención do título por parte dunha alumna ou dun alumno, sempre que se cumpran tamén
todas as condicións seguintes:
a) Que a media aritmética das cualificacións obtidas en todas as materias e en todos os ámbitos en que estea
matriculada ou matriculado nese ano académico sexa igual ou superior a cinco.
b) Que a xuízo do equipo docente a alumna ou o alumno adquirira as competencias clave establecidas no perfil de
saída.
c) Que a xuízo do equipo docente a alumna ou o alumno alcanzase os obxectivos da etapa.
Para estes efectos, nos criterios de titulación establecidos polos centros docentes non se poderán fixar número nin

tipoloxía de materias non superadas.
3. O título de graduada ou graduado en educación secundaria obrigatoria será único e expedirase sen cualificación.
4. As alumnas e os alumnos recibirán, ao concluíren a súa escolarización na educación secundaria obrigatoria, unha
certificación oficial en que constará o número de anos cursados e o nivel de adquisición das competencias clave
definidas no perfil de saída.
5. O alumnado que, logo de finalizado o proceso de avaliación do cuarto curso de educación secundaria obrigatoria,
non obteña o título e supere os límites de idade establecidos no artigo 4.2 da Lei orgánica 2/2006, do 3 de maio, de
educación, tendo en conta así mesmo a prolongación excepcional da permanencia na etapa que prevé a propia lei no
artigo 28.5, poderao facer nos dous cursos seguintes a través da realización de probas ou actividades personalizadas
extraordinarias das materias ou dos ámbitos que non superase, de acordo co currículo establecido neste decreto e
nos termos que dispoña a consellería con competencias en materia de educación.
6. De conformidade co establecido no artigo 25.7 do Real decreto 217/2022, do 29 de marzo, polo que se establece a
ordenación e as ensinanzas mínimas da educación secundaria obrigatoria, a superación da totalidade dos ámbitos
incluídos nun ciclo formativo de grao básico conducirá á obtención do título de graduada ou graduado en educación
secundaria obrigatoria."
Se non existe unanimidade entre o profesorado para a toma de decisión sobre a titulación do/a alumno/a, realizarase
unha votación entre o profesorado que lle imparte algunha materia, precisándose unha maioría simple. En caso de
empate, o/a estudante non titularía.

k) Os criterios xerais do outorgamento de matrículas de honra, de ser o caso

1. Procedemento xeral
1.1 Sesión de avaliación final
Nesta avaliación non se tratará a concesión de matrículas de honra, pero si se elaborará un listado de todos aqueles
alumnos que  acadaron unha media igual ou superior a 9. Tomarase como nota media a calculada polo XADE.
1.2 Período de reclamacións
Unha vez atendidas todas as reclamacións da avaliación final realizaranse as modificacións das cualificacións que
fosen necesarias e, se é o caso, elaborarase un novo listado cos alumnos que acadaron unha media igual ou superior
a 9.
1.3 Reunión extraordinaria para a concesión de matrículas de honra de 4º de ESO
Estando presente todo o profesorado que imparte docencia en 4º de ESO outorgaranse as matrículas de honra
atendendo aos seguintes criterios:
1. Maior nota media no XADE.
2. Maior nota media nas materias comúns de 4º de ESO.
3. Maior número de materias avaliadas con 10 en 4º de ESO.
En caso de persistir  o  empate o  profesorado votará tendo como criterios  a  participación do/da estudante nas
actividades do centro (organización do magosto, entroido, revista escolar, biblioteca, EDLG, actividades deportivas e
outras que puidera haber).
 

l) As decisións e criterios xerais para a elaboración e avaliación das programacións didácticas,
que incluirán un modelo de programación e de resumo para o alumnado e as familias

Elaboración e avaliación das programacións didácticas
1. As programacións didácticas serán elaboradas polo profesor de cada materia do curso correspondente e revisadas
polo xefe de departamento antes de ser enviadas a Xefatura de estudos.
2. Para a elaboración das programacións didácticas terase en conta toda a documentación relativa, por exemplo, o
Proxecto Lector do centro, Plan Dixital, etc.
3.  As  programacións didácticas  realizaranse na aplicación PROENS e conterán os  apartados contemplados no
Decreto156/2022, que son:
a) Introdución.
b) Obxectivos da materia e a súa contribución ao desenvolvemento das competencias clave.
c) Relación de unidades didácticas, entendidas como a parte do currículo da materia que se traballará, coa súa
secuenciación e temporización.
d) Metodoloxía.
– Concrecións metodolóxicas.
– Materiais e recursos didácticos.

e) Avaliación.
– Procedemento para a avaliación inicial.
– Criterios de cualificación, con indicación do grao mínimo de consecución para a superación da materia ou do
ámbito, e criterios de recuperación.
– Procedemento de seguimento, recuperación e avaliación das materias pendentes.
f) Medidas de atención á diversidade.
g) Transversal.
– Concreción dos elementos transversais.
– Actividades complementarias.
h) Práctica docente.
– Procedemento para avaliar o proceso de ensino e a práctica docente cos seus indicadores de logro.
– Procedemento de seguimento, avaliación e propostas de mellora da programación.
 
O resumo para o alumnado e as familias 
O resumo para as familias conterá os seguintes apartados das programacións didácticas:
b) Obxectivos da materia e a súa contribución ao desenvolvemento das competencias clave.
c) Relación de unidades didácticas.
d) Metodoloxía.  (so no caso de que o/a estudante requirise comprar algún material para a materia)
– Materiais e recursos didácticos.
e) Avaliación.
– Procedemento para a avaliación inicial.
– Criterios de cualificación, con indicación do grao mínimo de consecución para a superación da materia ou do
ámbito, e criterios de recuperación.
– Procedemento de seguimento, recuperación e avaliación das materias pendentes.
 

m) Os criterios para a participación do centro en proxectos, plans e programas

Para a participación do centro en proxectos, plans e programas terán prioridade aqueles que:

    •  Melloren algunha das competencias clave do alumnado e sexan susceptibles de traducirse en mellora do
rendemento académico.
    •  Fomentan hábitos de vida saúdables (alimentación, deporte, etc.).
    •   Melloren a  convivencia  entre  a  comunidade educativa e  fomenten un exercicio  activo e  responsable  da
cidadanía.
Calquera membro do claustro de profesorado pode propoñer a participación do centro nalgún proxecto, plan ou
programa. Posteriormente o equipo directivo valorará a pertinencia da proposta.

n) O procedemento para a revisión, avaliación e modificación da concreción curricular

1. Revisión
A concreción curricular revisarase anualmente tendo en conta a memoria final anual do centro.
2. Avaliación
A concreción curricular avaliarase en base aos seguintes indicadores de logro:

    •  A concreción curricular foi aprobada ou revisada este curso académico.
    •  A concreción curricular estivo dispoñible a consulta pública para calquera membro da comunidade educativa.
    •  A concreción curricular está adaptada á lexislación vixente.
3. Modificación
Cada ano,  en base á  revisión  e  á  avaliación,  o  equipo directivo  e  o  claustro  de profesorado poderá  propoñer
modificacións, que serán incluídas na concreción curricular para ser posteriormente aprobadas polo claustro.

o) Outros apartados

1. Criterios e procedementos para organizar a atención á diversidade

Para a elaboración das programacións didácticas terase en conta o establecido na normativa (Orde do 8 de setembro
de 2021, Decreto 156/2022, Protocolos da Consellería, etc.) e as indicacións do Departamento de Orientación do
centro.  Cada curso académico realizaranse as modificacións necesarias na programación didáctica en base ás
características do novo alumnado do curso.
As medidas de atención á diversidade que se deben aplicar están recollidas no Plan Xeral de Atención á Diversidade e
nas concrecións anuais de dito plan (Plan Anual de Atención á Diversidade).

